
 Ушбу мақолада қуёнларни ҳар-хил катакларда 

сақлашда уларни ички ва твшқи ҳароратга 

мослаштиришда экологик омилларни таъсир 

жараёни, микроиқлим курсатгичларини, четдан 

келтирилган қуён зотларини иссиқ иқлимга 

мослаштириш ва катакларни ҳар-хил турларга 

зоогигиеник баҳо берилган. 

KEY WORDS 

КИРИШ. Республикамиз аҳолисини озиқ-овқат маҳсулотлари билан таъминлаш 

ҳозирги куннинг долзарб вазифаларидан бири ҳисобланади. Чорвачиликда гўшт, 

тухум, балиқ маҳсулотлари билан бир қаторда қуён гўшти етиштириш алоҳида 

аҳамиятга эга. Қуённинг танаси кичик бўлишига қарамасдан берадиган маҳсулоти 

инсон учун жуда фойдали. Айнан қуён гўшти соғлиқ учун фойдали бўлиб, бошқа 

гўштлардан таъми ва парҳезбоп хусусиятлари билан ажралиб туради. Янги 

музлатилган қуён гўшти барча мавсумларда фойдаланиш имконини беради.  

Дунёда саноат усулида қуён боқиш кенг тадбиқ этилган бўлиб, махсус катакларда, ёпиқ 

биноларда мақбул микроиқлим шароити таъминланган ҳолда тўлиқ рацион асосида 

белгиланган озуқа билан боқилади. Қуён гўштининг биологик хусусияти, юмшоқлиги 

ҳамда ёғ ва холестерин моддасининг камлигини ҳисобга олиб, аҳолининг барча 

қатламига шунингдек, турли касалликларга чалинган, яни аллергия, гипертония, 

ошқозон-ичак, меъда, ўт пуфак, жигар касалликларига чалинганларга уни истеъмол 

қилиш тавсия этилади. 

АДАБИЁТЛАР ТАҲЛИЛИ ВА МЕТОДОЛОГИЯ. Ноқулай темир катакларда сақланган 

қуёнлар организимида физологик мийёрлар ўзгаради, қуёнхоналарда зарарли газлар 

миқдори кўпаяди, оқибатда уларнинг махсулдорлиги тушиб кетади. Қуёнчилик 

фермалари қуриладиган жойлар баланд, ёмғир-қор сувлари оқиб кирмайдиган 

жойлардан танланиши лозим. Ферма атрофи шамолдан сақлайдиган 2 м 

баландликдаги девор билан ўралиб, дарахтлар экилиши, кириш-чиқиш учун битта 

дарвоза қилиниб, дезобарьер билан жиҳозланиши, дезомат қилиншии ва ветеринария 

санитария кузатув пункти қурилиши шарт. Ферма ҳудудида иситиш қурилмаси, 

канализация, электр тармоғи, водопровод бўлиши лозим. Қуёнчилик фермаси аҳоли 

яшаш жойларидан 300 м узоқликда, йирик ихтисослашган фермалар эса 1,5 км 

узоқликда қурилиши мақсадга мувофиқ. Қуён асосан катакларда боқилиб, асосий иш 

жараёнларида механизацияни кенг жорий этиш соҳанинг самарадорлик даражасини 

оширади. Қуёнчилик фермалари асосан 2 қаторли катаклар қилиниб, қуёш нурлари ва 

ёғин-сочиндан сақлаш учун айвон тагига жойлаштирилиши махсулдорликни оширади. 

 

 
Таянч докторант - Хушназаров А.Х. 

“Бўрибой Нустаев Замин Нур” Ф/Хда қуёнларни клиник курикдан ўтказмоқда 

 

НАТИЖАЛАРИ. Илмий тадқиқот ва кузатув ишларимиз Самарқанд вилояти Булунғур 

тумани “Бўрибой Нустаев Замин Нур” Ф/Хда олиб борилди. Фермер хўжалигида 950 

бош “Хикол” зотли қуёнлар замонавий катакларда парваришланиб келинмоқда. 

Қуёнлар учун қилинган катаклар узунлиги 120-140 см, кенглиги 65-70 см бўлиб, 

катакнинг олдин баландлиги 55 см, орқа томони 40 см қилигнан. Катаклар орасидан 

120 см кенгликда хизмат қилиш йўли қолдирилган. Ёш қуёнлар гуруҳ ҳолида 

катакларда сақланади. Катаклар ичида осиб қўйилган сув идиши мавжуд. Қуёнхона 

поли сим тўрдан қилинган. 

Қуёнлар учун катаклар тайёрлаш. Хомиладор қуёнлар учун; Катаклар механик 

тозаланиб, дезинфекция қилинади, ичи мослаштирилади. Катак ичига узунлиги 50 см, 

кенглиги 40 см ва баландлиги 25 сантиметрлик яшикча ўрнатилиб ичига тўшама 

солинади. Яшикнинг бир деворидан диаметри 25 сантиметрлик тешикча қўйилади. 

Яшик ичига суғориш ва озиқлантириш идишлари ўрнатилади. Қуёнчилик 

хўжаликларида ёзда катакчалар очиқ ҳавода ўрнатилади. Қишда эса махсус биноларга 

кўчирилиб, қуёнхона ҳароратини +15 +20 °С да сақлаш лозим.  

1-жадвал. 

Турли зотли қуёнлар учун катакларнинг ўлчамлари. 

Зот гуруҳи Узунлиги, 

см 

Кенглиги, 

см 

Олдинги 

девор 

баландлиги, 

см 

Кейинги 

девор 

баландлиги, 

см 

Пол юзаси, 

см2 

Йирик 150 70 75 – 90 45 - 55 10500 

Ўрта 100 - 120 60 60 – 80 45 6000 - 7200 

Тивитли 150 80 60 45 12000 

 

Ёш қуёнчалар учун. Катакнинг пол ёриқлари 2х2 сантиметрли зангламайдиган сим 

тўрдан қилиниб, ҳар 6-7 кунда тўшамаси алмаштирилиб турилади. Фермада ўсишдаги 

қуёнлар гуруҳ ҳолида узунлиги 2,5 м, кенглиги 1 м, олдидан баландлиги 60-80 см, ва 

орқа баландлиги 30-50 см бўлган катакларда сақланади. Қўзғатилмайдиган 1-2 ўринли 

катаклар узунлиги 2-2,4 м, кенглиги 60-75 см, баландлиги 50 см қилиб ёғочдан ёки 

ғиштдан қилиниб ердан 80 см баландликда ўрнатилади. 

Тивит йўналишидаги қуёнлар учун. Катта ёшдаги юнг олиш учун мўлжалланган қуёнлар 

катакда 1 бошдан сақланиб, ёш қуёнлар эса 3-4 бошдан ёки 14-15 бошдан поли сим тўр 

билан қопланган ёпиқ хоналарда сақланади.  

Бройлер йўналишидаги қуёнлар учун. Бу усулда сақлаганда қуёнчалар 56-60 кунлигида 

тирик вазни 2 кг га етганда онасидан ажратилади ва жадал боқилади. Ажратилган 

қуёнчалар 10-20 бош, наслчилик хўжалигида 3-4 бошдан катакларда, ҳар бирига 0,12 ва 

0,17 м2 ҳисобидан жой ажратилиб сақланади. Эркак қуёнлар бичилиши ҳам мумкин. Уч 

ойлигида эркак қуёнлар 1 бошдан, урғочилари 2 бошдан катакда қолдирилади. Ёш 

қуёнларни яхши ўсиши учун ёз пайтлари ҳар бирига 0,4 м2 ҳисобидан яйратиш 

майдони ажратилади. 

Ишлаб чиқариш амалиётида икки жойли катак кенг қўлланилади (1-2 расм). У блок 

типида бўлиб 2 та катакдан иборат ва иккита катта қуённи сақлашга мўлжалланган. 

 

 
  1 – расм.       2 – расм. 

1-расм. катта ёшли қуёнлар учун икки жойли туғиш бўлими бўлган катак.  

 

1 – туғиш бўлими эшиги; 2 - катакни ушлаб турувчи устун; 3 - тўрли эшик; 4 - 

йиғиштириладиган суғоргич; 5 - йиғиштириладиган охур; 6 – дағал озиқалар учун жой; 

7 - охурнинг асоси. 

2 – расм. Сим тўрли катак КСКD 1. 1 - эшиклар; 2 - коллектор найчали штуцер; 3 - 

бункерли охур; 4 - шланг; 5 - устун; 6 – автосуғоргич. 

МУҲОКАМА. Қуёнчилик фермасида асосий бинолардан ташқари хизматчилар, асбоб-

ускуналар учун бино, озуқа цехи, озуқа омбори, сўйиш ва терини шилиш, қуритиш 

хонаси бўлиши лозим. Касалланган қуёнлар учун изолятор қурилиб, у ерда қуёнларни 

алоҳида-алоҳида сақлаш учун катаклар бўлади. Катаклар доимо 10 фоизли иссиқ 

ишқор эритмаси ёки 1 фоизли формалин эритмаси билан дезинфекция қилиб 

турилади. Катакларни металлдан қилинган қисми олов ёрдамида 

зарарсизлантирилади. 

Юртимизда глобал об ҳаво ҳароратининг кескин +43 0С гача кўтарилиши қиқишлоқ 

хўжалик ҳайвонлари айниқса қуёнлар организимига салбий тасир қилади. Кунлик 

ҳароратни мийёридан ошиши қуёнлар организимида нафас олишни қиеинланиши 

озиқаланишнинг камайиши, холсизланиш ва сувсизланиш  билан кечади. Олиб 

борилаётган илмий тадқиқотлар хар бир зотли қуёнларни тўғри саклаш озиқалар 

таркибини витаминларга боеитилишини ва хар бир зотли қуёнлар учун микроиқлим 

қурсатгичларини ишлаб чиқишни тақазо этади. 

Илмий тадқиқотларни ветеринария санитария зоогигиена экология амалиётида 

бўлган микробиологик, физиологик, гемотологик, ветеринария санитария тадқиқот 

усулларида олиб борилади. Тажрибалар 6 ойлик Хикол зотига мансуб қуёнларда олиб 

борилди. 

2-жадвал. 

Қуёнхоналардаги микроиқлим кўрсатгичлари 

Кўрсаткичлар 

Ў
л

ч
о

в
 

б
и

р
л

и
ги

 

Тажриба гурухи Назорат гурухи 

1-тажриба 2-тажриба 1-назорат 2-назорат 

Бино харорати 0С 
14,1 - 16,4 

15,2 

14,7 - 17,1 

16,1 

14,4 - 13,1 

13,4 

12,3 - 18,4 

15,1 

Нисбий намлик % 
60,3 - 74,3 

65,4 

58,1 - 72,1 

64,4 

54,1 - 58,1 

52,4 

58,4 - 58,9 

57,9 

Хаво харорат 

тезлиги 
м/сек 

0,3 - 0,5 

0,4 

0,5 - 0,6 

0,7 

0,4 - 0,7 

0,5 

0,5 - 0,4 

0,4 

Табиий 

ёруғлик 
% 

0,70 - 0,64 

0,72 

0,64 - 0,68 

0,63 

0,69 - 0,70 

0,25 

0,22 - 0,20 

0,21 

Карбонат 

ангидрит 
% 

0,22 - 0,24 

0,21 

0,21 - 0,24 

0,20 

0,24 - 0,26 

0,25 

0,22 - 0,20 

0,21 

Аммиак гази мг/м3 
0,15 - 0,12 

0,14 

0,14 - 0,16 

0,15 

0,12 - 0,17 

0,14 

0,16 - 0,14 

0,15 

 

Тажриба ва назорат гурухидаги чет мамлакатдан келтирилган қуён зотларини баъзи 

иқлим шароитларимизга мослашувчанлиги жуда пастлиги кузатилди. 

ХУЛОСА. Аҳоли ва шахсий ёрдамчи фермер хўжаликлар учун тақдим этилаётган катак 

қурилмалари зоогигеник мэёрларга тўлиқ жавоб беради. 

Аммо бугунги кунда қуёнбоқарлар ушбу катаклардан фойдаланилганда хам кўзланган 

натижаларга эриша олишмаяпти, бунга асосий сабаб тадбиркорлар ва илм аҳлининг 

ўзаро бахамжихат иш олиб боришмаётганлигидир. Келгусида ушбу тармоқ ривожи 

учун соха вакиллари ва илмий тадқиқотчиларнинг биргаликда фаолият олиб бориши 

мақсадга мувофиқдир. 

